
Yuda 1 i Yuda 3

Ɗerewel ana
Yuda

sə vinde ata awan
Aɗakay way pə deftere a anan
Yudaavinde ɗerewel a anannà, anga ɗo sə tətak

way mungwalay aya tinen inde a ̀ wulen ana ɗo a
Yesu ahay. Miter a mungwalay ataya ta ja na ̀, ɗo
zənzen a i mba apan sa ga ines kawa sa nan, anga
Mbərom i pəsen anan. Yuda a ɗakan atan anan
ayakwurwer sə tavan ana ̀ ɗo səmungwalay ataya
awan.

Nga sa 'am ahay
Aja 'am (1-2)
Wurwer sə tavan anà ɗo səmungwalay ahay (3-
25)

Aja 'am
1 Sə vindek ikwen ayak ɗerewel a anan na ̀, nen

Yuda. Nen ɗo si mer su way ana Yesu Almasihu,
aday nen mərak ana Yakuba re. Nə vindek ikwen
ayak na ̀, ana ̀ kwanay ɗo a Mbərom sə ngamay
atayaawan. Aday ɗukwenMbərom, Bəbayanuko,
a pəlay kwanay, winen apan i ba kwanay anga
Yesu Almasihu. 2 Mbərom â zəga anan sa gak
ikwen sumor, sə varak ikwen zay anahan aday â
zəgahak ikwen anan asan zek anahan re.

Sariya pu ɗo sə tətakan anan 'am səmungwalay
anà ɗo ahay

3 Mərak uno ahay, abay na gak anan may sə
vindek ikwen ayak pa 'am sə sifa amənuko sa njaɗ

ata nà, kwa həna kabay. Əna bəlaray kə̀ njahak
upohəna səvindek ikwenayak təguzlgozl akutok.
Anga u no sə varak ikwen ayak məgala sə rəzlen
a ̀ nga wa anà way a mənuko sa ɗaf apan nga ata
awan. Way a mənuko sa ɗaf apan nga ata na ̀, ɓa
Mbərom kə̀ varak anan anan anà ɗo anahan ahay
sə coy.

4Nə vindek ikwen ayak tə guzlgozl ata na ̀, anga
ɗo sa san Mbərom bay ahay tə ləlakak ayak zek à
wulen a kwanay inde. Tinen apan ti nes anan 'am
sə sumor a Mbərom sa ga anga ɗo ahay ata awan.
Ta jan anà ɗo ahayna ̀, Mbəromkə̀varak uko cəveɗ
sa ga ines kawa ana mənuko sa gan may. Aday ɗo
ataya ɗukwen, təmbəsakak sə bənan a ̀ 'amwa anà
Yesu Almasihu, winen kərtek Bahay amənuko ata
re. Deftere a Mbərom kà jak pə sariya a tinen a
kwakwa coy.

5 Natiya kutok, u no bayiken pə way aya həna
nen apan ni mak ikwen anan ayak a ̀ sləmay inde
ata aday. Kwakwa ata na ̀, ɓa Mbərom kə̀ təmak
anan ahay ɗo sə Isəra'ila ahay a ̀ Misra wa biɗaw?
Əna pə dəɓa anahan a wa ɗukwen, Mbərom a kə̀
lizek anan azar su ɗo a tinen aya awan, anga tə
təmahak 'am anahan sabay.* 6 Ənga, bayiken pə
maslay a Mbərom ahay aday re. Azar a tinen aya
tə jənan pa 'am a ̀Mbərom, tə ɗəfak anan apan anà
Mbərom sabay. Aday maslay a Mbərom ataya,
tə mbəsakak ayak man sə njahay a tinen lele ata
awan. Natiya awan, Mbərom kə̀ dərzlak atan mə
jaway aya i ̀ iɗe zənzen a inde. Aday tinen apan ti
ba luvon a Mbərom saa gan atan sariya pə luvon
ana daliyugo saa ndav ata awan. 7Asa, bayiken pə
* 1:5 Ca pə Limle 14.



Yuda 8 iii Yuda 11

ləbara sə Sodoma tə Gomora aday təwulen su doh
a sa mban atan ataya awan aday.† Ɗo səwulen su
doh ataya ta ga nəway lelibay aya kawamaslay a
Mbərom ataya re. Tinen aday nà, tə nahay nə tə ɗo
ahay so, aday kawa ɗo zənzen aya sabay re. Anga
nan, Mbərom kə̀ lizek atan tə uko. Natiya, a ̀ alay
a daliyugo i ndav na ̀, i təra matanan re. Mbərom i
gan sariya anà ɗo ahay təuko səmbacay itəbay ata
awan.

8Matana awan, ɗo sə ləlakak ayak zek a ̀ wulen
a kwanay inde ataya, ta ga ɗukwen way lelibay
aya kawa su ɗo ataya re. Cœn sə zuɓay lelibay
aya winen apan i zəɓan atan. Anga nan, ta ga na ̀,
way sə ubor si zek a tinen ahay. Tə kəɗey anan
məgala aMbərom, aday tinen apan ti gənahananà
maslay a Mbərom ahay re. 9Minje na ̀, ɗo sə lavan
nga anà maslay a Mbərom ahay inde tə ngaman
Mikayel,winenɗukwenkà gakkawaana tinenata
bay re asanaw? Kwakwa ata na ̀, tə təre tə Fakalaw
pə məsinde a Musa, saa gəɓa anan nə wayaw ata
awan.‡ Aya əna, Mikayel kə̀ ngəmak sə gənahan
anga sa gan sariya anà Fakalaw bay re. A jan
aɗəka na ̀: «Mbərom a ̂ gak sariya anahan!» cəna
coy. 10Aka aday ɗo a ataya ta ma nga aɗəka nə sə
gənahan ana ̀ way a aday tinen a ta san bay ataya
awan. Tinen na ̀, kawa way sə kiɓe ahay ta san
awan bay. Ta ga na ̀, way sa zlan a ̀ nga ana ̀ sluweɗ
si zek a tinen ahay vərre. Way ataya ti man atan
zek na ̀, sə lize atan sə coy awan.

11 Wawayah! Alize wura a tinen ata anaw?
Wunawuna! Tamba apan sa ba anan nga a tinen
† 1:7 Ca pə Laataanooji 19.1-26. ‡ 1:9 Yuda a ja nà, pə ləbara
aday winen à Deftere inde bay.

pə ines ahay wa bay, kawa Kaynu ata re.§ Tə
njəkak anan ɗo ahay sa ga ines aday sa njaɗ anan
dala, kawa Balama sa ga kwakwa ata asa.* Tə
kəɗey anan məgala su ɗo, kawa ana Kore, winen
sə kəɗey anan məgala ana Musa ata awan.† Anga
nan, ti lize fok, kawa Kore ata re.

12A ̀ alay a ki penwaypə tuwezna ̀, tinena ̀wulen
a kwanay inde nə, kawawaymənjaɗak aya awan.
Tinen a aday na ̀, ɗo sə kutov ahay, əna a gan atan
waray bay. Tə bayak nà, si pə kutov a tinen a
ɗəkɗek. Tinen kawa matapasl sə iven, mburom a
zəɓay vegege, əna maɗ a tan 'am sawayah, aday
iven a ga sabay ata awan. Ta ga minje tə dədazl
si sé səwahay wan bay ata awan. Asa ta ga minje
tə dədazl si se ́, maɗ sə ndaha anan pəreh, aday a
kuray sokok sə coy ata awan. 13Tinen kawa zəlaka
sə dəlos anan a'am sə zlinder ata awan. Mer su
waya tinen ɗukwenkawaməsugurndolon sə a'am
səmbəsak mədərəsəsan pa 'amməgujeguje ata re.
Asa, ta gaminje təmawuzlawazlmamac aya aday
sə gucey ahay a ̀ məndak ataya awan. Natiya tə
mbəsakak ayak man a Mbərom sə varan atan ata
awan. Mbərom a ɗukwen kə̀ lavak atan anan zek
ana ̀ ɗo ataya, ì iɗe zənzen a inde sə njahay uda sə
coy awan.

14 Kə̀ njahak həna bayak a ɗukwen, Anuhu,
məgije ana Adama mə slala cuwɓe awan, a ɗakay
anan sariya ana ɗo ataya awan, a wa: «Kagasl,
Mbərom Fetek winen apan i nay ahay tə maslay
anahan ahay dəfasasa, tə baslay zek bay. 15Ti nay
ahay saa gan sariya anà ɗo sə daliyugo ahay fok.
§ 1:11 Ca pə Laataanooji 4.1-16. * 1:11 Ca pə Limle 31.16.
† 1:11 Ca pə Limle 16.1-35.

Ata, Mbərom i ban anan ɗo sa nan iɗe ahay fok à
sariya ata inde. I ban atan na ̀, anga mer su way
a tinen sa ga aday sa nan anan iɗe ana ̀ Mbərom
ata awan, aday anga 'am a tinen sa ja apan lelibay
ataya re.» 16Ɗo ataya na ̀, tə njahay nə sə gungwaz
awan hway apan. Tinen apan ti yam pi zek, aday
təpərahanazar anà ubor si zeka tinenahayhwiya
re. Tinen apan ti həran nga ì zek re. Tinen apan ti
ran mindel ana ̀ ɗo ahay ta sə varan atan zlangar
aday sa njaɗ patan waway.

Yuda a varanməgala anà ɗo sə bayak nga ahay
17Mərak uno ahay, kwanay a aɗəka nà, bayiken

pa 'am ana ɗo maslan ana Yesu Almasihu, Bahay
a mənuko ataya, tinen sa jak ikwen kurre, pəway
sa naa təra ataya aday. 18 Ta taa ja na ̀: «Zukwa
daliyugo i sa ndav na ̀, ɗo ahay inde ti nay ahay
sə təra kwanay a ̀ məndak. Tinen aday na ̀, ta san
Mbərom bay, aday tə pərahan azar na ̀, anà way
sə ubor si zek a tinen ahay ɗəkɗek.» 19Matanan,
sə gəzla anan ɗo ahay pi zek wa tə mawrasan
ɗukwen, tinen awan. Abayak nga a tinen aya nə
pə way sə daliyugo ahay, anga Apasay a Mbərom
ɗukwen inde a ̀mivel a tinen ibay re.

20 Mərak uno ahay, kwanay na ̀, viren anan
məgala i ̀ zek ahay sə jəra anan aɗaf nga a kwanay
pə way sa nay ahay a ̀ Mbərom wa ataya awan.
Gen amboh nə təməgala sə Apasay Cəncan awan.
21Mbərom a pəlay kwanay. Anga nan, ka si zlen
dəren pə asan zek anahan wa ta sa ga way lelibay
aya bay. Ɗəfen anan iɗe anà luvon a Yesu Al-
masihu, Bahay amənuko, saa gak ikwen sumor ta
sə varak ikwen sifa sa ndav bay ata awan. 22Ɗo

sa zla zazan zazan à aɗaf nga a tinen ahay inde
pə Mbərom ata na ̀, tâ gak ikwen i ̀ zek wa ite.
23 Bayiken patan sə təmay atan ahay a ̀ sariya saa
zla atan u ̀ uko inde atawa. Ɗo azar aya ɗukwen ta ̂
gak ikwen i ̀ zekwa ite re. Əna gan anan nga ì zek a
kwanay ahay lele, anga aday ines a tinen aya a ̂ saa
zəvak ikwen a ̀ kwanay a bay.

Həruko anan nga àMbərom
24 Həruko anan nga a ̀ Mbərom. Winen i mba

apan sa ba kwanay aday kə̂ slihen à cəveɗ anahan
wa bay. Winen i mba apan sə banay anan ines
a kwanay ahay lele cəɗan'a. Natiya nə ki tiven
pa 'am sə mazlaɓ anahan tə ataslay mivel awan.
25 Həruko anan nga, anga winen Mbərom kərtek
coy. Sa tam mənuko tə alay ana Yesu Almasihu,
Bahay a mənuko ɗukwen, winen awan. Ɗo ahay
fok tə̂ həran nga lele. Tâ san a na ̀, winen ɗo sə
mazlaɓ, winen Ba Məgala. Tâ san gədan anahan
re, aday tâ san ɗukwen winen Bahay Məduwen
awan. A ̂ təra matanan, kwa pa sə dazlan ana
daliyugo, kwa həna, aday kwa azanan pa 'am re.
Amen!

